
СООПШТЕНИЕ ЗА МЕДИУМИ  
 

Софтверски решенија овозможија информациите да бидат подостапни  

за приватниот сектор 
 

Денес, на 2 ноември 2012, Проектот на УСАИД за унапредување на инвестирањето и 
извозот промовираше три портали кои ќе овозможат информациите да станат 
подостапни за приватниот сектор. 
 

www.konkurentnost.mk, е хостиран од страна на Министерството за економија, ќе 

овозможи бизнис секторот да пристапи до информации за сите расположливи мерки за 
поддршка од владата во врска со имплементација на индустриската политика 2009-2020. 

 

www.ener.gov.mk, е хостиран од страна на Министерството за информатичко општество 

и администрација, преку кој ќе се зголеми вклученоста на приватниот сектор и 
невладините организации во креирање на економските политики и законодавството што 
влијаат на развојот на бизнисот во Македонија. 
 

Порталот за извозот е под веб страната http://investinmacedonia.com/, хостирана од 

страна на Агенцијата за странски директни инвестиции и промоција на извозот на 
Република Македонија (Инвест Македонија), што ќе овозможи пристап до пазарни 

информации, како и поврзување на странските купувачи со македонски продавачи. 
 
"Со овие решенија од информатичката технологија, и помагаме на Владата на 
Република Македонија за поддршка на бизнис заедницата преку различни програми и 
мерки за развој на конкурентноста," изјави американскиот амбасадор Пол Д. Волерс. 
"Со користење на овие софтверски решенија, македонските компании ќе бидат во 

можност да воспостават деловни контакти и на електронски начин да се поврзат со 
потенцијални клиенти од странство. Компаниите, исто така ќе бидат во можност да 
учествуваат во креирање на закони преку  партнерство со граѓанскиот сектор. " 
 
Овие три портали се софтверски решенија кои ја потенцираат важноста на отворената 

комуникација и размена на информации. Преку нивните портали, Министерството за 
Економија ќе ја подобри транспарентноста и ефикасноста во имплементација на 
индустриска политика, Министерството за информатичко општество и администрација, 
ќе го подобри јавно-приватниот дијалог, а Инвест Македонија ќе понуди ефективни 
пазарни информации, како и информации наменети за извозниците, увозниците и 
пошироката јавност. 
 
 

БЕЛЕШКА ЗА УРЕДНИЦИТЕ 

 

Проектот на УСАИД за унапредување на инвестирањето и извозот е четиригодишен 

проект, со будџет од 5,1 мил.американски долари, кој започна во декември 2010. 

Проектот подржува иницијативи за подобрување на деловната клима, зголемување на 

домашните инвестиции, привлекување на повеќе странски директни инвестиции и 

промовирање на зголемување на извоз на македонските производи. Поточно, проектот 

се фокусира на имплементација на индустриската политика, подобрување на 

постапките за домашни и странски инвестиции, давање на поддршка за разбирлива и 

ефективна стратегија за промовирање на извозот и понатамошно зајакнување на јавно- 

приватниот дијалог. За повеќе информации посетете ја www.ideas.org.mk 



Американскиот народ, преку УСАИД, има инвестирано над 500 милиони американски 

долари во Македонија од 1993 година. УСАИД работи со луѓето од Македонија за да 

креира работни места, да се зајакнат демократските институции и практики, да се 

подобри интегрираното образование и студентите да се подготват за работна сила. Овие 

иницијативи го подобруваат квалитетот на животот и ја поддржуваат македонската 

транзиција кон една стабилна и просперитетна демократија. УСАИД обезбедува 

економска и хуманитарна помош во повеќе од 100 земји. За повеќе информации 

посетете ја http://macedonia.usaid.gov или нашата страница на Фејсбук  

http://www.facebook.com/USAIDMacedonia 


